
КОМИ   РЕСПУБЛИКАЛÖН 

ОЛАНПАС

Коми Республикаын меставывса асвеськöдлан органъяслы 

гражданалысь оланног государственнöя пасйöм кузя 

государственнöй полномочиеяс сетöм йылысь

Примитöма Коми Республикаса

Государственнöй Сöветöн              

2003 вося сентябр 25 лунö

           Тайö Оланпасыс Россия Федерациялöн Оланподув, «Россия Федерацияын меставывса асвеськöдлöм котыртан öтувъя принципъяс йылысь» да «Гражданалысь оланног пасйöм йылысь» федеральнöй оланпасъяс серти, Коми Республикалöн Оланподув да «Коми Республикаын меставывса асвеськöдлöм йылысь» Коми Республикаса Оланпас серти индö Коми Республикаын меставывса асвеськöдлан органъяслы гражданалысь оланног государственнöя пасйöм кузя  государственнöй полномочиеяс сетöмлы правовöй да организационнöй подув. 

          1 статья. Сетны Коми Республикаын меставывса асвеськöдлан органъяслы государственнöй полномочиеяс гражданалöн олöмын татшöм лоöмторъяс государственнöя пасйöм кузя кыдзи чужöм, гöтрасьöм, торйöдчöм, батьöн шуöм, кувсьöм. 
          2 статья.  Гражданалысь оланног государственнöя пасйöны меставывса асвеськöдлан органъяс сэтшöм муниципальнöй юкöнъясын, кöнi  абу  Коми Республикаса олöмö пöртысь власьт органыс (сылöн мутас юкöнъяс), кодi артмис «Гражданалысь оланног пасйöм йылысь» Федеральнöй оланпас серти.

          3 статья.  Тайö Оланпаслöн 1 статьяын индöм меставывса асвеськöдлан органъясöн государственнöй полномочиеяс олöмö пöртöм вылö колана сьöмыс вичмö быд во Коми Республикаса республиканскöй бюджетын муниципальнöй юкöнъясса бюджетъяслы субвенцияясöн.

         4 статья.  Гражданалысь оланног государственнöя пасйöны тайö Оланпаслöн  2 статьяын индöм меставывса асвеськöдлан органъяс гражданалысь оланног пасйöм йылысь законодательствоöн лöсьöдöм  корöмъяс серти.

         5 статья.  Тайö Оланпаслöн 2 статьяын индöм меставывса асвеськöдлан органъяс да меставывса асвеськöдлан  лöсялана чина йöз кывкутöны тайö Оланпаслöн 1 статьяöн индöм государственнöй полномочиеяссö олöмö пöртöм вöсна законодательство серти.

         6 статья.  Тайö Оланпаслöн 2 статьяын индöм серти гражданалысь оланног меставывса асвеськöдлан органъясöн  пасъян гижöдъяссö видзöны законодательствоöн индöм корöмъяс серти Коми Республикаса олöмö пöртысь власьт органъяслöн, кодi артмис «Гражданалысь оланног пасйöм йылысь» Федеральнöй оланпас серти,  лöсялана мутас юкöнъясын.

         7 статья. Тайö Оланпаслöн 2 статьяын индöм серти гражданалöн оланног йылысь меставывса асвеськöдлан органъяслысь лöсьöдлöм воштöм  гижöдъяссö выльысь гижöны законодательство серти Коми Республикаса олöмö пöртысь власьт органъяслöн, кодi артмис «Гражданалысь оланног пасйöм йылысь» Федеральнöй оланпас серти, лöсялана мутас юкöнъясын.

         8 статья. Гражданалысь оланног меставывса асвеськöдлан органъясöн государственнöя пасйöм кузя государственнöй полномочиеяссö олöмö пöртöм бöрся видзöдö Коми Республикаса Правительствоöн уполномочитöм Коми Республикаса олöмö пöртысь власьт орган,  кодöс лöсьöдöма «Гражданалысь оланног пасйöм йылысь» Федеральнöй оланпас серти.

         9 статья. Тайö Оланпасыс вынсялö сiйöс официальнöя йöзöдан лунсянь.

Коми Республикаса Юралысь     




 В. Торлопов

Сыктывкар

2003 вося октябр 15 лун

60-РЗ №

Вудж. Ануфриева, 2 832 пас

